U VREMENU KADA SVI IMAJU INFORMACIJU, PITANJE JE KO IMA
ISTINU

Pise: Milan Radovic, programski direktor — Gradanska aljjansa

Nikada u istoriji Covjek nije imao toliko informacija na raspolaganju kao danas. Ipak,
nikada nije bilo vaznije pitanje kome vjerovati. Dok je nekada najveci izazov bio doci do
znanja, savremeni covjek suocava se sa suprotnim problemom - kako se snaci u ogromnoj
koli¢ini informacija, razlikovati cCinjenice od manipulacije i prepoznati izvore kojima
moZemo vjerovati.

Ova promjena posebno je zanimljiva kada se posmatra kroz roman Ime ruZe Umberta
Eka. Radnja je smjeStena u 14. vijeku, u vrijeme kada je znanje bilo rijetko, tesko
dostupno i uglavnom pod kontrolom malog broja ljudi, a biblioteka iz ovog djela nije samo
prostor u kojem se ¢uvaju knjige, ve¢ simbol modi. Eko sjajno opisuje ideju da je neznanje
korisno za one koji vladaju ljudima, jer kontrola znanja znaci i kontrolu nacina na koji ljudi
razumiju stvarnost. Ta ideja o ograni¢avanju pristupa informacijama nije nestala ni danas,
samo je promijenila oblik.

Danas informacije viSe nijesu privilegija malog broja ljudi. Internet i digitalne tehnologije
omogucili su da gotovo svako moze doci do velikog broja podataka i sadrzaja. Medutim,
upravo ta dostupnost donijela je novi izazov: nije dovoljno imati informaciju, vec je
potrebno znati koliko joj moZzemo vjerovati.

Ni vrijeme kada su tradicionalni mediji bili glavni izvori informacija nije bilo jednostavno.
RazliCiti mediji Cesto su iste dogadaje predstavljali iz razliCitih uglova, u skladu sa svojom
uredivackom politikom.

Ipak, profesionalno novinarstvo zasnivalo se na provjeri Cinjenica, odgovornosti prema
javnosti i nastojanju da se dogadaiji predstave tacno i u odgovaraju¢em kontekstu.

Danas je informacijski prostor mnogo slozeniji. Pored profesionalnih medija, informacije
svakodnevno proizvode i dijele korisnici drustvenih mreza, razliCite internet platforme i
anonimni izvori. U tom okruzenju tacna informacija i dezinformacija ¢esto mogu izgledati
veoma sli¢no. SadrZzaj se Siri brze nego Sto mozZe biti provjeren, a ispravka netacne
informacije uglavnom ne stize do istog broja ljudi koji su vidjeli prvobitnu objavu. Poseban
izazov predstavlja razvoj vjeStacke inteligencije. Fotografije, video i audio-snimci vise
nijesu uvijek dovoljni kao dokaz da se nesto zaista dogodilo, jer tehnologija omogucava
njihovu izmjenu ili stvaranje potpuno novih sadrzaja. VjeStacka inteligencija moze biti
znacajan alat za novinare, istrazivace i druge profesije, ali moze biti i zloupotrijebljena za
stvaranje sadrZaja koji ima cilj da obmane javnost.

Zbog toga pitanje ,Da li je ovo istina?" postaje jedno od najvaznijih pitanja
savremenog gradanina. Medijska pismenost danas ne znaci samo sposobnost koriS¢enja



tehnologije, ve¢ sposobnost kritickog razmisljanja. Ona podrazumijeva da znamo ko je
izvor informacije, kako je ona nastala, da li postoje dokazi i kakva je namjera njenog
objavljivanja. Vazno je razumijeti da manipulacija ne mora uvijek izgledati kao ocigledna
laZ. Nekada je dovoljno izostaviti vazan dio konteksta, promijeniti naslov ili izdvojiti jednu
reCenicu iz Sire price da bi se promijenilo znaenje dogadaja. Zato danas nije dovoljno
pitati samo da li je neka vijest lazna, vec i ko je objavio, zasto je objavio i Sta nam mozda
nije receno.

U Crnoj Gori ovo pitanje ima posebnu tezinu. U malom drustvu informacije i
dezinformacije mogu se veoma brzo Siriti putem drustvenih mreza i razlicitih aplikacija.
Dodatni izazov predstavlja drustvena polarizacija, jer ljudi ponekad prihvataju informacije
ne zato Sto su provjerene, vec zato Sto potvrduju ono u Sta vec vjeruju. U takvom
okruzenju uloga medija postaje jos znacajnija. Tradicionalni mediji viSe nijesu jedini izvori
informacija, ali njihova odgovornost ostaje velika. Njihova uloga danas nije samo da
prenesu vijest, ve¢ da provjere Cinjenice, objasne dogadaje i omoguce gradanima da
razumiju Siri kontekst. Kako se navodi u Kodeksu novinara i novinarki Crne Gore, obaveza
novinara i novinarki jeste da postuju istinu i da za njom istrajno tragaju, imajuci u vidu
pravo javnosti da bude informisana. Cinjenice moraju biti osnova novinarskog rada, a
njihovo pravilno predstavljanje jedna je od klju¢nih odgovornosti profesije.

Ako se vratimo na Ekovo Ime ruzZe, mozemo reci da se problem nije sustinski promijenio
— promijenio se samo nacin na koji se znanje kontroliSe. Nekada je problem bio u tome
Sto je pristup informacijama bio ogranicen, a danas u tome Sto ih imamo previse i sto je
tesko procijeniti koje su pouzdane. Upravo zato buduc¢nost medijske pismenosti ne moze
biti zasnovana samo na upozoravanju gradana na opasnosti koje vrebaju sa interneta.
Potrebno je razvijati kulturu pitanja, provjere i odgovornog dijeljenja sadrzaja. Svaki
korisnik drustvenih mreza danas je istovremeno i primalac i potencijalni distributer
informacija. Klik na podijeli viSe nije samo li¢ni izbor, on itekako moZe uticati na javni
prostor, zato je i odgovornost.

Uvjeren sam da AI nece promijeniti samo nacin na koji stvaramo sadrzaj, vec Ce uticati i
na nacin na koji odlucujemo ¢emu vjerujemo. Uticace na Covjeka i na njegovu sposobnost
rasudivanja i miSljenja. Zato ¢e najvaznija navika buduénosti biti ona najjednostavnija:
zastati prije nego Sto podijelimo nesto Sto nijesmo provjerili. Strah od novih tehnologija
treba preduprijediti razvijanjem nasih sposobnosti da ih koristimo odgovorno. Najvaznija
vjestina buduénosti mozda nece biti da uvijek znamo Sta je lazno, ve¢ da naucimo kako
da zastanemo, provjerimo i razmislimo prije nego Sto povjerujemo.

Ovaj tekst je pisan za sajt medjjskapismenost.me u okviru programa Agencije za
audiovizuelne medijske usluge. Tekst je moguce preuzimati i dijjeliti uz obavezno
navodenje izvora.



